CONTRIBUTION A L'HISTOIRE

DE

I’ABBAYE SAINT-PIERRE DE CHEZY

Séance du 2 décembre 1879,

Charte de Thibaut, comte palatin de Champagne et de Brie, par laquelle il amortit
tous les biens que les religieux de Chézy avaient acquis en Champagne. Cette
charte en contient une autre de son prédécesseur (1259) qui remet aussi aux
religicux de Chézy tout ce qu'ils avaient acheté a Chézy, & La Chapelle, a Azy,
4 Nogentel, moyennant I'abandon que lui font les religieux de ce qu'ils aveient
a Plaieurre et en la Chastellerie et l'engagement de lui payer chaque année onze
livres de Provins.

Nouz Thiébauz, par la grace de Dieu, rois de Navarre, de Cham~
paigne et de Brie, cuens palazins, faisons s¢avoir & touz ceuz qui ces
presentes letres verront et orront, que nouz por Dieu et por pure
aumeone el por I'ame de nouz et por I'ame de nostre chier piere el de
nos autres amis avons loé, quité amorti a touzjors et confermé &
Yabbé et au couvent de I'Eglise Saint Perede Chezi toutes les choses
que il ont aquestees desouz nous en Champaigne au tens de nous et
de nos encesseurs, soit por achait ou por eschange ou por raison
d’aumosne qui lorait esté faicte ; et lor avons otroie que il ces choses
desorenavant aient et liegnent pormenablement en main morte pai-
siblement et seurement, mais que nous retenons & nous en toules
ces choses la garde et la signorie, et aprez nous retenons par devers
nous toutes les choses que nostres chiers peres en la vie retint de la
devant dite église de Chezi por une composition qui fu faite entre li
et I'abbé et le couvent devant dix, dont la forme est en tele maniére :
Nous Thichauz, par la grace de Dieu, rois de Navarre, de Champai=~
gne et de Brie, cuens palazins, faisons savoir a tous ceus qui ces
letres verront que comme 1’église de Chezi eust aquesté i Jehan Le
‘Wandre et & Monsignor Alart son frére leur terre quil avoient &
Chezi et a la Chapele, cest a savoir, homes, fames, prez, terrages,
cens autres coustumes, et tout quant quil avoient en quelcunque

maniere que ce fust a Chezi et a la Chapele et deus pieces de vigne
a Azi et le cens et le terrage quil avoient a Nojantel, et ou finage et
en la parroche de Nojantel, et sis deniers de cens quil avoient seur
la maison Jacom le Jugleor de Chastiau-Thierri, et quanque messi-
res Jehan de Maconnaunoi avoit & Chezi et ou Val d'Essiices, fust en
homes, en fames, en ceus, en terrages, en aulres coustumes, cn
quelcunque maniere que il eust vieux a Chezi et ou Val d'Essiices
et ou finage de ces deus viles et le pressour et le cens qui fu Monsi-
goor Guillaume de Chezi, et le corlil qui fu damoisele Marguerite
qui est devant le Moustier de Chezi; lesquieuz choses mavoient de
nostre fié, et lesquieuz choses nostres chiers sires et peres avoit faites
saisir, et desquieuz choses il avoit rendu la moitié a la devant dite
Eglise de Chezi. Nous volons, otroions et quitons & la devant dite
Eglise toutes ces devant dites choses & tlenir parmenablement a
touzjors, et li abbez et li convens de ladite Eglise de Chezi por ceste
quitance que nous lor faisons de ces choses devant dites nous
otroient et quites a tenir parmenablement a nous et a nos oirs por
dis livrees de terre tout quanquil ont & Plaieurre et en la Chastelerie,
et nous doivent a touzjors parmenablement chascun an rendre onse
livres de bons provenoisiens au paiement de la foire Saint-Ayoul de
Provins, por les letres de 1'abbé et dou convent devant diz. Et por ce
que ces choses soient tenues fermes et estables, nous avons ces pre-
sentes letres seellees de nostre seel. Ce fu fait por nous a Chastiau-
tierri por 1a main frere Pierre de Rancevaux nostre amé, vi-chancelier
et aumosnier, en 'an de grace mil et deus cens et sinquante nuef,
au mois de juing. En sorque tout por ce que li abbes et li convens
devant diz de la devant dite Eglise Saint Pere de Chezi tiegnent pai-
siblement a touzjors parmenablement toules les choses que ils ont
aquestees cn nos fiez, en nos arriers fiez, en nos censives, en nos
alvez, en nostre joustice, si con il est ci devant dit et devisé, et que
toutes ces choses soient tenues fermes et estables a touzjors, nous
avops ces presentes letres seelees de nostre seel. Ce fu fail por nous
a Avenay, por la main frere Jehan de la Trineté, en I'an de l'incar-
nation nostre signor Jesu Crist mil et deus cens et soisente nuef, le
diemanche devant miquaresme, ou mois de mars®,

